
Ka ngaro a Kahurangi Te Heikoko Katerina Mataira, tétahi o nga pou toko i te taha i te whare
whakairo korero o Te Kotihitihi. I mua tata atu o tona moenga, ka whakawahia ki te tohu
tiketike a te Kuini o Ingarangi, te tohu Kahurangi, mé ana mahi whakaora i te reo Maori. Ko ia
te kanohi, te poutokomanawa whare, te manawa whenua o Te Ataarangi, te kaupapa whakaora
i te reo Maori. He wahine kaha ki te rangahau korero, tae rawa ki nga whenua o tawahi rapu ai
i nga huarahi whakaora reo. I Tharaira ka tGpono ki tétahi akomanga whakaora reo e kia ana ko
te Akomanga Reo Ngii.

Ka whakahokia mai téra akomanga ki Aotearoa, a, na raua ko tana karangarua ko Ngoi
Pewhairangi i whakamaori, katahi ka akona ki te motu. Koia te kakano o Te Ataarangi e kawea
tonu nei e ngd morehu. He wahine hoki i whakatauakitia ko te whaea o nga Kura Kaupapa
Maori. M6 éenei mahi ka whakawhiwhia e te Whare Wananga o Waikato ki te tohu matauranga
teitei, te Tohu Kairangi, i a Paengawhawha o te tau 1996. He ringa tuhi korero, e hia pukapuka i
otii aia te tuhi. He wahine mabhi toi. Koinei tétahi o nga mahi whakatau i tana wairua e kawea
ra e ana mahi huhua ki nga whaitua katoa o te motu me te ao. Ko te papa o éra karoretanga, ko
tana hoa tane ko Junior Mataira. Ko ia te kaipupuri i te mauri o te kainga me te whanau. Tokoiwa
araua tamariki, e hia hoki nga mokopuna.

[ tangihia e te matinitini ki tana marae i Ohinewaiapu, tanumia atu ki reira. Ka mahue iho a Te
Ataarangi hei kanohi ora mona ki draurangi e ti mai ana. E whai ake nei te poroporoaki a Pou
Temara ki a ia.

Pupuhi e te hau miri whenua,te uri o Rakamamao,
i tukua iho i Hikurangi.
Waerea te uma o Ohinewaiapu,
hei urunga tapu mo te kahurangi,
ka tiraha i te moenga reka,
i te moenga ka au,
te moenga té whita,
te moenga té rea,
te moenga té whakaarahia.

Ka ngaro te ringa kato i te tohetaka o te reo,
hei waiti mo te iwi ka auhi i te matekai,
e apakura nei mote kdtua ka rere,
i te rakau taumatua o te reo Maori.
Ka mahue iho nga wahine morehu
o te rangaawatea a Whiro,
Hei rae tipare mo te rau kawakawa o te Waonui,
te tohu o te whare mate, o te whare taud,
o te whare pongarau o Hineteiwaiwa,
te tohu o te manu huna a Tane.

E piki e kui, i to waka i a Nukutere,
i hoea mai ai e to tipuna e Whirowhironui.
E mau t6 ringa ki nga hoe tapu,
ki a Arapangateatinuku,

ki a Arapangateatirangi.
Poua iho ki towai tuku kiri,
ki a Waiapu e rere 1d,
kia @ ana ki te te marae tahia o Hinemoana.

E anga to mata ki te ra ka mahuta i te pae,
whdia te ara kua horahia e Tamanui.
Ma nga tamatea a Tangaroa koe
e kawe ki te Poho o Hawaiki,
ki te putahitanga o tomomo,
te Huinga o te Kahurangi
i whakataukitia ai.

Haere ra e te ruahine o te reo,
te wheti marama o Te Ataarangi ka to,

Te pounamu tuhiwai o Porourangi ka taka ki te rua.

Ka taupoki te waka ki raro 1d,
e, ka taupoki.




